Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Sergio Sayas López jaunak egindako galderaren erantzuna, Foru Diputazioak emana, Iruñeko Epaitegiko togen aretoko espazioa murriztu ondoren Gobernuak abokatuei emanen dien konponbideari buruzkoa. Galdera 2018ko otsailaren 16ko 19. Nafarroako Parlamentuko Aldizkari Ofizialean argitaratu zen.
Iruñean, 2018ko martxoaren 9an
Lehendakaria: Ainhoa Aznárez Igarza
ERANTZUNA
Unión del Pueblo Navarro (UPN) talde parlamentarioari atxikitako foru parlamentari Sergio Sayas López jaunak idatzizko galdera egin du (9-18/PES-000046). Hauxe da Lehendakaritzako, Funtzio Publikoko, Barneko eta Justiziako kontseilariaren erantzuna.
“– Zer konponbide emanen die Gobernuak abokatuei Iruñeko Epaitegiko togen aretoko espazioa murriztu ondoren?”
Erantzuna:
Konponbidea aspaldi eman zitzaien, erantsi ditugun dokumentuetatik ondorioztatzen denez:
– Departamentu honen Justizia Zuzendaritza Nagusiari atxikitako Baliabide Materialen Ataleko buruaren 2018ko otsailaren 12ko txosten teknikoa.
– Justiziako zuzendari nagusiaren 2018ko otsailaren 12ko proposamena, aurreko txosten teknikoa ikusi ondoren egindakoa.
– Iruñeko Abokatuen Elkargoko dekanoaren komunikazioa, 2018ko otsailaren 13koa, Departamentuari bere jarduketagatik eskerrak ematekoa.
Hori guztia jakinarazten dizut Nafarroako Parlamentuko Erregelamenduko 194. artikulua betez.
Iruñean, 2018ko martxoaren 9an
Lehendakaritzako, Funtzio Publikoko, Barneko eta Justiziako kontseilaria: Mª José Beaumont Aristu
(Oharra: Aipatu eranskina foru parlamentarien eskura dago Parlamentuaren kudeaketarako Ágora sisteman.)
